
ՏԵՂԵԿԱՆՔ – ՀԻՄՆԱՎՈՐՈՒՄ
Հայաստանի Հանրապետության 2016 թվականի պետական բյուջեում և Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ  փոփոխություններ և լրացումներ կատարելու մասին

1. Անհրաժեշտությունը` պայմանավորված է ՀՀ ոստիկանության ենթակայության «Երեխայի զարգացման կենտրոն» և «Արշալույս» առողջարարական ճամբար» ՊՈԱԿ-ների հետագա գործունեությունն ապահովելու նպատակով բյուջեից կատարվող հատկացումների անընդհատությունն ապահովելու հանգամանքով:

2. Ընթացիկ իրավիճակը և խնդիրները.

	ՀՀ ոստիկանության նշված ՊՈԱԿ-ների գործունեության առարկան և նպատակները, դրանց կանոնադրությունների համաձայն, ոստիկանության ծառայողների երեխաների ուսումնա-դաստիարակչական գործունեության կազմակերպումն ու իրականացումն է, մանկավարժական գուրծունեությունը երեխայի հոգեբանական առողջության ամրապնդման ոլորտում, այդ երեխաների ամառային հանգստի և առողջարարական ճամբարի կազմակերպումը, ֆիզիկական և կուլտուրական դաստիարակությունը, հոգեբանական խորհրդատվությունը և այլն: 
	ՊՈԱԿ-ների պահպանման ծախսերի ֆինանսավորումը յուրաքանչյուր տարի իրականացվել է ՀՀ պետական բյուջեից  ոստիկանությանը նաև այդ նպատակով կատարվող հատկացումների հաշվին` ՀՀ կառավարության 2011թ. փետրվարի 10-ի N 168-Ն որոշման կարգի 32-րդ կետի 4) ենթակետով հաստատված աղյուսակի 29-րդ տողի հիման վրա ԲԸԱՀ գնման ընթացակարգով կնքվող պայմանագրերի հիման վրա (պետության ստեղծած կազմակերպությունից ծառայության ձեռք բերում, երբ տվյալ կազմակերպության ստեղծման նպատակը` կանոնադրությամբ նախատեսված հիմնական գործունեության առարկան, հիմնադրին` գնման առարկա հանդիսացող ծառայության մատուցումն է): 
	Ներկայումս նշված նորմը (հնարավորությունը) հանվել է և տվյալ ծառայությունները հնարավոր է ձեռք բերել բացառապես մրցույթային ընթացակարգով: 
	Առկա իրավիճակում ՀՀ ոստիկանության ենթակայության  ՊՈԱԿ-ների ընթացիկ տարվա գործունեության անընդհատությունն ապահովելու (նաև ժամկետանց և անհուսալի պարտավորություններ չկուտակելու)  նպատակով առաջարկվում է ոստիկանության «Հասարակական կարգի պահպանության ապահովում» ծախսային ծրագրով նշված ՊՈԱԿ-ների պահպանման համար նախատեսված ծախսերը նվազեցնել 54.7 մլն. դրամի չափով և այն նախատեսել որպես սուբսիդիաներ, որից 30.0 մլն. դրամը` «Երեխայի զարգացման կենտրոն», իսկ 24.7 մլն. դրամը` «Արշալույս» առողջարարական ճամբար» ՊՈԱԿ-ների տարեկան ծախսերի ֆինանսավորման համար:

3. Կարգավորման նպատակը և բնույթը. 
Նախագծով նախատեսվում է ՀՀ ոստիկանության ընթացիկ տարվա բյուջետային հատկացումների անփոփոխության պայմաններում, բյուջետային ծախսերի տնտեսագիտական դասակարգման <<Ընդհանուր բնույթի այլ ծառայություններ>> 4239 հոդվածից 54.7 մլն. դրամ վերաբաշխել <<Սուբսիդիաներ ոչ ֆինանսական պետական կազմակերպություններին>> 4511 հոդվածին, ոստիկանության ենթակայությամբ գործող վերը նշված ՊՈԱԿ-ների կանոնադրական խնդիրների իրականացումն ընթացիկ տարում ապահովեու նպատակով:
4. Նախագծի մշակման գործընթացում ներգրավված ինստիտուտները և անձինք.
ՀՀ ոստիկանություն:
5. Ակնկալվող արդյունքը. 
ՀՀ ոստիկանության ծառայողների երեխաների նախադպրոցական կրթության և առողջարարական հանգստի կազմակերպման և անցկացման աշխատանքների անընդհատության  ապահովում:


ՀՀոստիկանություն

